Polasaí iontrála Gaelscoil Acccccccccccccccc:

Aithníonn Gaelscoil Sáirséal go bhfuil ceart bunreachtúil ag tuismitheoirí aon scoil is mian leo a roghnú chun oideachais a chur ar a bpáistí.  

Nuair a fhiosraíonn tuismitheoirí nua faoin nGaelscolaíocht a roghnú dá bpáistí déantar coinne dóibh chun bualadh leis an bPríomhoide ag am oiriúnach. Míníonn príomhoide na scoile cúlra, stair, fealsúnacht agus polasaithe na Gaelscoile ag an gcruinniú seo agus freagraítear aon cheisteanna a bhíonn ag tuismitheoirí.  Nuair a bhíonn an cruinniú thart tugtar foirm iontrála do na tuismitheoirí le líonadh amach agus le seoladh ar ais chun na scoile. Mínítear polasaí iontrála na scoile mar atá thíos ag an gcruinniú chomh maith.  

· Tugtar tús áite do dheartháireacha agus do dheirfiúracha daltaí na Gaelscoile go bhfuil ceithre bliana d'aois slánaithe acu roimh thús na scoilbhliana sin.

· Aithnítear gur cheart tosaíocht a thabhairt do thuismitheoirí atá ag tógáil a bpáistí le Gaeilge nó go dátheangach (le Gaeilge).

· Aithnítear páistí atá tar éis freastal ar naíonra lán-Ghaeilge agus tugtar tosaíocht dóibh seo freisin.

· Déantar rogha de réir aoise don chuid eile de na hiarrthóirí ag tabhairt tús áite do na hiarrthóirí is sine.

· Déantar liosta feitheamh a dhréachtadh do na hiarrthóirí atá fágtha gan áit sa scoil agus cuirtear gach duine ar an eolas i scríbhinn maidir le hionad a bheith faighte acu nó gan a bheith faighte acu sa Ghaelscoil i mí Eanáir na bliana roimh thoiseacht dóibh sa scoil. 

· Má dhiúltaítear d'aon tairiscint i scríbhinn  téann an áit sin go dtí an chéad dalta eile ar an liosta feithimh de réir aoise.

· Ní glactar le páiste ar bith i rang na Naíonáin Shóisearacha i rith na scoilbhliana ach amháin sa chás go bhfuil clann tar éis aistriú ó Ghaelscoil eile.

Féachtar ar gach iarratas ó pháistí atá ag iarraidh aistriú isteach sa Ghaelscoil mar chás ar leith agus déanann an príomhoide cinneadh i gcomhar le Bord Bainistíochta na scoile faoi gach cás ar leith ag tógáil cúinsí na scoile/ranga ag an am sin san áireamh.

Déantar iarracht líon na ndaltaí sna ranganna go léir a choimeád faoi bhun 33.

